Акбай кунакка дәшә
(Мәктәпкә әзерлек төркеме балалары белән уенханәдә кичә) 

Гөлшат ӘГЪЗАМОВА,

Зәйдәге «Кояшкай» балалар бакчасының I квалификация категорияле тәрбиячесе
Максат. Шагыйрь Г.Тукай иҗаты белән кызыксыну һәм горурлык хисләре уяту, аның иҗаты аша балаларда туган илгә, телебезгә, әдәбиятыбызга мәхәббәт тәрбияләү, белем алуга теләк, омтылыш тудыру.
Җиһазлау. Габдулла Тукай портреты, ноутбук, экран, магнитлы такта, иҗатына багышланган иллюстрацияләр.
Кичә барышы

(Кичәгә “Иң оста шигырь сөйләүче” бәйгесендә җиңүче балалар кунак итеп чакырыла.

“Бәйрәм бүген” көе яңгырый. Ишек төбендә кунакларны Акбай каршы ала.)
Акбай. 
Рәхим итегез, дусларым,

Бүген бездә зур бәйрәм.

Сезгә кызыклы уеннар

Әзерләдем бер бәйләм. 
(Һәрберсе Тукайның бер шигыреннән бер юлны сөйләп, залга керә. Акбай аларны озата бара. 
Урындыкларга рәсемнәр куелган. Балалар рәсемнәрне алалар һәм нинди шигырьдән икәнен әйтәләр, урындыкларга утыралар. )

Тәрбияче. Исәнмесез, кадерле балалар! Менә без Акбай янына кунакка җыелдык. Үзебезнең яраткан сөекле шагыйребез Г.Тукай шигырьләрендәге геройлар белән бергәләп уйнарбыз, күңел ачарбыз.

(Кунакка буш кул белән килмиләр. Күчтәнәчкә һәрберсе бер куплет шигырь иҗат итеп килгән. Шуларны сәнгатьле итеп сөйлиләр.)
Бик күп нәрсәгә өйрәтә                              5. Аның матур шигырьләрен
\Тукайның шигырьләре.                                 Бик яратып укыйбыз.
Күңелләргә үтеп керә                                     “Бала белән күбәләк” не
Милли моңлы көйләре.                                  Уйный – уйный җырлыйбыз.
И сабыйлар! Эшләгез сез,                         6. Исән булсаң, безне күреп,
Иң мөкатдәс нәрсә – эш.                                Сөенер идең син дә.
Шулай эндәшә ул безгә,                                Күңелле бәйрәм ясыйбыз
Һәр сүзе алтын, көмеш.                                 Синең туган көнеңдә.
Тукайның бишек җырлары                       7. Синнән үрнәк алып үсә
Йоклатты нәни чакта.                                    Һәрбер милләт баласы.
Эш беткәч уйнарга ярый,                             Олылар да, сабыйлар да
Без беләбез бу хакта.                                     Искә ала барчасы.
Чакыра ул табигатьне,                              8. Үсеп җитәрбез әле без,
Кошларны яратырга.                                    Булырбыз чын ир-егет.
Олыларга ярдәм итеп,                                   Кирәксә сөткә батарбыз
Хөрмәт белән карарга.
  Тукай тычканы кебек.
Акбай. Тукай абый миңа багышлап та шигырь язган бит. (Аның янына бер малай чыга. “Кызыклы шәкерт” не сәхнәләштереп күрсәтәләр. Аннары уеннар башлана.)
1 нче уен  – “Файдалы киңәшләрне сайлап ал”
(Акбай балаларның колагына шигырь исемнәрен әйтеп чыга. Тәрбияче файдалы киңәшләрне әйтә. Алар кайсы шигырьгә карата икәнлеген уйлыйлар. Ул шигырь кемгә эләкте “Бу миңа” дип чакыра. Ә залдагы балалар шигырь исемен әйтәләр.)

1. Бәхетле шул баладыр, кайсы дәрсенә күңел бирсә. (“Бәхетле бала”)

2. Эш агачы һәрвакытта бик юмарт китерер җимеш. (“Эшкә өндәү”)
3. Ит сабыр, күрсәт чыдамлык һәм дә ит гайрәт, ныклык. (“Сөткә төшкән тычкан”)
4. Ах, юләр маэмай! Тырыш яшьләй, зурайгач җайсыз ул. (“Кызыклы шәкерт”)
5. Бул яхшы, рәнҗетмә,
Һәм тимә син миңа. (“Бала белән күбәләк”)
6. Очрый калса сезгә шушындый ярлылар, җылы сүзләр әйтеп, сөеп юатыгыз. (“Кышкы кич”)
7. Чыкмамын тышка уенга, булмыйча дәресем тәмам. (“Эш беткәч уйнарга ярый”)
8. Бик тынычлап сайрагыз сез, мин тимим сезгә тимим. (“Кошларга”)
2 нче уен. Гамәлләрне дөрес эшләсәң, Г.Тукай шигырьләрендәге кош исемнәрен белерсең. (Һәр балага карточка бирелә.)

9 – 4 =                                                                   9 – 1 =                                                            
6 – 3 =                                                             1 + 2 =
2 + 2 =                                                             9 + 1 =

6 – 5 =                                                             4 + 3 =

7 – 1 =                                                             5 + 6 =
3 – 1 =                                                             5 – 3 =
7 – 4 =                                                             8 – 5 =
5 + 4 =                                                             8 + 1 =
(Балалар биремне эшләгәндә, залда утыручы балалар белән “Табышмак әйтәм...сорау бирәм...” уены уйнала.)
Тәрбияче.

Табышмакның җавапларын

Эзләмә әллә кайдан.

Уйласаң әгәр тырышып

Тиз табарсың Тукайдан.

1. Пар атларны җиктереп арбага, 

Чыгып киткән Казан дигән калага.

– Ул кем? (Тукай)
2. Тау башына салынгандыр безнең авыл,

Бер чишмә бар якын безнең авылга ул.

– Ул нинди авыл? (Кушлавыч)
3. Утырасыз рәхәтләнеп, тезелешеп, –
Шатлык сезгә, уңайсызлык килми һич тә.

– Балаларга кайчан шулай булган? (Кышкы кичтә)
4. Сабакка калмаса соңга, борылмыйча барса уң-сулга.
– Ул бала нинди була? (Бәхетле)
5. Сикергән дә табактан ул чыгып үз урынына качкан.

– Ул нәрсә? (Тычкан)
6. Яшьлегеңдә күп тырышсаң, эшкә бирсәң чын күңел.
– Картлыгыңны ничек каршыларсың? (Бик тыныч һәм бик җиңел)
7. – Әйдәле, Акбай! өйрән син, арт аягың берлә тор;

Аума, аума! туп-туры тор, төз утыр, яхшы утыр!

– Акбай аңа ничек дип җавап биргән?

(– Ник газаплыйсың болай син, мин әле бик кечкенә;

Мин туганга тик ике айлап булыр, йә өч кенә)
8. Авыл тын. Иртәдән кичкә кадәр хезмәт итеп арган

Халык йоклый – каты, тәмле вә рәхәт уйкуга талып.

– Ә кем йокламый, ни өчен? (Бер карчык. Намазлыкка утырып, угълы бәхетле булсын дип, дога укый.)
3 нче уен – “Дәвам ит”
(Балалар бер-бер артлы “Сабыйга” шигырен татарча һәм русча сөйлиләр.)
Һич сине куркытмасыннар шүрәле, җен һәм убыр; 

Страх тебе пусть не внушает шурале, джин и упырь:
Барчасы юк сүз – аларның булганы юктыр гомер.
Все они – герои сказок, в мире нет их, поверь!
Җен-фәлән дип сөйләшүләр искеләрдән калган ул;
С древних пор остались сказки о проделках сатаны;
Сөйләве яхшы, күңелле – шагыйранә ялган ул.

Любопытно ведь их слушать, вот и сказываем мы.
Тәрбияче. Ә хәзер, балалар, Акбай белән “Киресен эшлә” дигән уенны уйнап алабыз. (Балалар түгәрәккә баса, Акбай уртада. Җырлап әйләнәләр.)
Әй, Акбаем, Акбаем,

Сиңа бер сүз дәшмибез.

Син эшләгән хәрәкәтнең

Без киресен эшлибез.

(Акбай сикерсә, балалар йөгерә. Йөгерә икән, сикерәләр. Ул утырса, балалар баса. Баса икән, утыралар.)
4 нче уен – “Ребусны чиш”
(Экрандагы ребуста бирелгән шигырь исемнәрен табыгыз.)

  Кызыклы


5 нче уен – “Чайнвордны чиш”
(Тактадагы  чайнвордны чишү өчен Г.Тукай шигырьләрендәге төшеп калган сүзләрне язарга кирәк.)

1. Тау башына салынгандыр безнең ...
2. Күрче, бик чынлап керешкән эшкә безнең ...

3. Шул вакытта өй түрендә бакчада бер ...

4. Бер ... бар якын безнең авылга ул.

5. Әнкәгезнең сөйләгәне ... берлә

6. Ничектер, белмимен, бер көн идән асты кошы – ...
7. ... соң тормышың, ... көн күрмешең?

8. Шул чагында бу сабыйны чакыра тышка ... :

9. Истән чыкмый монда минем күргәннәрем, ... белән уйнап гомер сөргәннәрем;

6 нчы уен – “Тукай геройлары белән хикмәтле арифметика”
1. Айзилә белән әнисе болында җиләк җыялар. Айзилә болындагы очып йөргән күбәләкләрне күзәтә. Әнә, алдында очып йөргән алты күбәләкнең берсе аның кулына килеп кунды. Күбәләкләр янына тагын өчәү килеп утырды. Шуларның икесе әнисенең җиләкле чиләгендә урын алды. Айзиләнең баш очында гына аллы-гөлле тагын ике күбәләк әйләнгәләп йөрде. Бу көнне болында ничә күбәләк очып йөргән?
2. Кышкы кич. Биш бала әнисенең әкиятен тыңлап утыра. Кәрим бик тиз генә йоклап китте. Алар янына күрше кызы Ләйлә дә кереп утырды. Бераздан Айрат күрше бүлмәгә дәресен әзерләргә чыгып китте. Ничә бала әкиятне азагына кадәр тыңлап бетергән?

3. Малай дәресен әзерләп бетергәч, тышка чыккан. Бакчага кереп алмагачтан бер алма алып ашаган. Аның янына өч дусты килеп кергән. Һәрберсенә икешәр алма өзеп биргән. Агачта алма беткән. Агачта ничә алма булган?

7 нче уен – “Шигырьләр киштәсендә”
(Магнитлы тактада сүзләргә кирәкле хәрефләрне куеп, шигырь исемнәрен әйтергә.)
“Б.ла  б.лән  к.б.ләк”                    5) “С.тк.  т.шк.н  т.чк.н”
“К.з.клы  ш.к.рт”                          6) “Т.г.н  ав.л”
“С.б.йга”                                       7) “Эш  б.тк.ч  уйн.рг.  яр.й”
“Ш.ян  п.си”                                  8) “М.лли  м.ңн.р”
(Ишек шакыйлар. Акбай барып ача. Әби килеп керә. Кулында – Тукай китабы.)
Әби. Исәнмесез, балалар! Мин китапханәдән кайтып киләм, оныгымны алырга кердем. Бүген бит Тукай абыегызның туган көне. Оныгыма аның матур шигырьләрен укыйм дигән идем.
Тәрбияче. Әби, без дә бит аның туган көн бәйрәменә җыелдык.

Әби. Алай икән. Балалар, минем балачагым сугыш чорына туры килде. Әтием яу кырында үлеп калды. Без, әтисез калган өч баланы, әнием үстерде. Ул безгә Тукайның әкиятләрен, шигырьләрен, мәсәлләрен укый иде. Аның “Бер гөл” дигән мәсәле истә калган. Сезгә дә сөйләп күрсәтим әле ул мәсәлне. (Утыра.)
“Урманның бер караңгы почмагында бер Гөл кинәт кенә шиңә башлаган һәм Аллаһы Тәгаләдән сораган: “И Раббым! Караңгы җиргә дә Кояш яктысын төшерсәң, мин дә бәлки терелеп, матурланып китәр идем”, – дигән.

Балалар. Гөл терелгәнме соң, әбекәй?

Әби. Аның сүзләрен Коңгыз ишеткән һәм әйткән: “Әллә кояшның кайгысы син генә дип беләсеңме. Аның кырларны, игеннәрне, имәннәрне, наратларны яктыртасы, җылытасы бар, аның синнән башка да эше күп. Менә син безнең шикелле очып йөрсәң, Кояшны күрер идең”, - дигән.

Шул вакыт таң атып, Кояш чыгып, бөтен дөньяны яктырткан. Гөл дә Кояш нуры белән яңадан җанланып киткән. Менә шулай балалар, Кояш ул ялганнарга, яманнарга да бертигез яктылык бирә. Шул сәбәптән үзенә рәхәтлек, бәхет, сәгадәт таба”.
Сез дә, балалар, Кояштан үрнәк алып, киң күңелле булыгыз, бар кешегә дә бары яхшылык эшләргә тырышыгыз. Һәркем сезгә рәхмәт укыр. Бер рәхмәт мең бәладән коткарыр, диләр бит. Ярый, сау булыгыз, балалар!
Балалар. Рәхмәт, әби, сау бул.

Тәрбияче. Әйдәгез, хәзер бер уен уйнап алабыз. Мин сезгә кояшның уртасын магнитлы тактага куям, ә сез, Тукайның шигырьләре сезне нәрсәгә өйрәткәнен әйтеп, нурларын өстәп куярсыз.

1. Туган илне яратырга.

2. Кошларны, бөҗәкләрне рәнҗетмәскә.

3. Хезмәтне сөяргә.

4. Яхшы укырга.

5. Ятимнәргә булышырга.

6. Урлашмаска, алдашмаска.

7. Эш беткәч кенә уйнарга чыгарга.

8. Курыкмаска, кыю булырга.

Менә нинди матур кояш килеп чыкты. Рәхмәт, балалар. Кояшыбыз беркайчан да сүнмәсен, безне яктыртып, җылытып торсын. Илләребез тыныч булсын, бәхетле булыгыз.

Акбай. Рәхмәт, дусларым! Миңа сезнең белән уенханәдә бик күңелле булды. Мин сезгә бәхет ачкычлары бүләк итәм. (Һәр балага Тукайның киңәшләре язылган ачкыч бирә).

